
rije¢ima autora, u nekim budud¢im studi-
jama, bilo zahvalno predi i na sistematsko
anketiranje jo$ uvijek zivih emigranata,
njihovih nasljednika i drugih svjedoka ovih
dogadaja. Stoga ¢e ova studija, pored toga
$to e pokrenuti diskusije o ovom pitanju,

pripomodi onima koji se budu odlucivali
da istrazuju jugoslavensku migracionu po-
litiku u otvaranju novih tematskih okvira m

Nedim Rabi¢

Omer Hamzi¢, Gracanica i okolina u periodu izmedu dva svjetska rata
(pravno-politicki i drustveno-ekonomski razvoj). Travnik: Univerzitet
u Travniku, Pravni fakultet u Kiseljaku, 2012, 453.

Omer Hamzi¢ - esejist, novinar i histori-
Car - autor je ili koautor vec Sest monografi-
ja i 40-ak historiografskih radova, a najveci
dio tih radova se bavi proslos¢u Gracanice
i njene okoline. Ova knjiga je rezultat nje-
govih istrazivanja drustvenih, politickih i
ekonomskih procesa u Gracanici i njenoj
okolini izmedu dva svjetska rata i pred-
stavlja preradenu doktorsku disertaciju
pod naslovom “Pravno-politicki i drustve-
no-ekonomski polozaj Gracani¢kog sreza
u okviru Tuzlanske oblasti i Vrbaske bano-
vine u periodu 1918 - 1941. godine” koju
je autor odbranio 2008. godine na Odsjeku
za historiju drzave i prava Pravnog fakulte-
ta u Zenici.

Motivi koji su autora naveli da se opre-
dijeli za ovakvu temu su dvojaki. S jedne
strane, sam autor kaze “da se razdoblje iz-
medu Prvog i Drugog svjetskog rata kod
nas do sada nije detaljnije istrazivalo u
okviru regionalne i lokalne historiografije,
to jest na nivou manjih historijskih cjelina,
gradova, oblasti itd.” te je poceo istraziva-
nja “s ciliem da se popuni ve¢ dosta uoc-
ljiva praznina u okviru takozvane lokalne,
zavicajne historiografije o Gracanici s jed-
ne strane i s druge, da se Gracanica znan-

stveno adekvatno locira u opcoj bosanskoj
i Siroj regionalnoj historiografiji.” Medutim,
ne treba zanemariti ni autorovu ociglednu
ljubav prema rodnom kraju i upravo taj
motiv ovakvim lokalnim monografijama
daje posebnu boju.

Osnovni tekst knjige autor je podijelio
na dva dijela, a svaki dio na nekoliko po-
glavljai potpoglavlja. Osim toga, na margi-
nama teksta stoje i kratke upute o sadrzaju
svakog pasusa $to knjigu ¢ini izuzetno pre-
glednom.

U prvom dijelu knjige autor daje pravni
i politicki okvir istrazivanja u dva poglavlja.
U prvom poglavlju (“/zmedu ustavnog odre-
denja i politicke realnosti/pravni okvir/”, 25-
70) opisuje uspostavljanje, organiziranje
i funkcioniranje lokalnih organa vlasti na
teritoriji Gracanickog sreza kroz analizu pi-
tanja smjene stare i uspostave nove vlasti
tokom prevrata i neposredno nakon nje-
ga, zatim funkcioniranja op¢inskih, sreskih
i oblasnih samouprava, te pravosudnih
organa i policije. Autor prati i administra-
tivno-teritorijalne promjene na prostoru
Gracanice i njene okoline, prikazuje etnic-
ku strukturu i razmjestaj stanovnistva, te
analizira demografske promjene prema re-

zultatima popisa stanovnistaiz 1910, 1921.
i 1931. godine. Posebno interesantno je
$to knjiga donosi i nekoliko informacija
o romskom stanovnistvu u Gracanici $to
je prava rijetkost u nasoj historiografiji. U
drugom poglavlju (“lzmedu prividne demo-
kratije i diktature /politicki razvoj/”, 71-169)
obraduje lokalnu politiku i analizira poli-
ticki razvoj i deSavanja na podrucju Graca-
ni¢kog sreza. Ovu problematiku obraduje
kroz opise politickog organiziranja i dife-
renciranja unutar dvije najbrojnije etnicke/
vjerske skupine u Gracani¢kom srezu. Naj-
vise prostora u ovom poglavlju posvecuje
izborima i deSavanjima koja se vezu uz
njih i upravo kroz prizmu izbora prikazuje
politicka deSavanja u Gracanickom srezu
tokom cijelog meduratnog razdoblja (for-
miranje stranaka, politicke konfrontacije,
raslojavanje, uticaji prilika na viSim nivioi-
ma na lokalne prilike u Gracanici i obratno,
itd.). Kao posebne cjeline u ovom poglav-
lju izdvaja i opisuje politicku djelatnost ko-
munista u Gracanickom srezu, a analizira
i politicke utjecaje na vjerske zajednice i
kulturno-prosvjetna drustva.

U drugom dijelu knjige autor se kroz tri
poglavlja bavi drustveno-ekonomskim ra-
zvojem Gracanickog sreza u meduratnom
razdoblju. U tre¢em poglavlju (“Privreda i
privredivanje - u znaku zaostalosti i siromas-
tva’, 173-233) pise o lokalnoj privredi i ana-
lizira privrednu djelatnost u Gracanickom
srezu kojeg opisuje kao poljoprivredni kraj
sa ekstenzivnom proizvodnjom i bez zna-
¢ajnijih industrijskih preduzeca. Obiljem
statistickih podataka o nacinu obrade ze-
mlje, nedostatku savremenih oruda, najza-
stupljenijim ratarskim kulturama, uzgoju
voca, stocarstvu i sto¢nom fondu, eksplo-
ataciji Sumskog bogatstva, te formiranju i
djelovanju zemljoradnickih zadruga pot-
krepljuje tvrdnje o privrednoj zaostalosti

i stagnaciji Gracani¢kog sreza u medurat-
nom periodu. U ovom poglavlju pise i o
zanatstvu, trgovini i ostalim granama pri-
vrede koje su bile zastupljene u Gracanic-
kom srezu (pilane, ciglane, kamenolomi,
krecane, rudnici, elektrane, putevi i pruge,
postanski saobracaj, vodenice, trgovine,
zanatske radnje, ugostiteljski objekti, ban-
ke, itd.), a govori i o djelovanju komunal-
ne sluzbe u Gracanici. Cetvrto poglavlje
("Drustveni Zivot - prosvjeta, kultura i zdrav-
stvo”, 235-300) daje sliku drustvenog zivota
u Gracanickom srezu. Prikazuje prosvjetnu
politiku analizirajuci zakonske regulative i
nadleznosti u oblasti obrazovanja, te na-
stavne planove i programe. Dosta paznje
posvecuje stanju i razvoju Skolske mreze u
Gracanickom srezu te iznosi obilje podata-
ka o velikoj nepismenosti u srezu i otporu
Skolovanju, posebno medu muslimanima,
neravnomjernom rasporedu skola kao i iz-
gradnji i otvaranju novih Skola na podrucju
sreza tokom meduratnog perioda. U ovom
poglavlju pise i o formiranju i djelovanju
kulturno-prosvjetnih drustava u Gracanic-
kom srezu (Gajreta, Narodne uzdanice, Na-
rodne biblioteke, Napretka, Prosvjete, Kola
srpskih sestara, itd), ali i o drugim organi-
zacijama koje su imale zapazenu ulogu u
drustvenom Zzivotu Gracanice (sokolskom
pokretu, sportskim klubovima, vatroga-
snom drustvu, Drustvu crvenog kriza, Na-
rodnom univerzitetu itd.). Na kraju ovog
poglavlja autor analizira organizaciju i dje-
lovanje zdravstvene sluzbe na podrucju
sreza kroz rad ambulanti i apoteka, te go-
vori o zdravstvenom stanju stanovnistva.
U petom, posljednjem, poglavlju (“Vjerske
zajednice: islamska, pravoslavna, katolicka”,
301-323) autor analizira duhovni Zivot u
Gracanickom srezu, te piSe o organizaciji
i nac¢inima djelovanja islamske zajednice,
kao i pravoslavne i katolicke crkve na tom

prostoru. Kroz ¢itavu knjigu autor nastoji
sva deSavanja i prilike u lokalnoj, graca-
ni¢koj sredini uklopiti u bosanskohercego-
vacki i opcejugoslovenski kontekst i obrat-
no, i taj dio posla obavlja dosta uspjesno.
Glavni dio knjige zavrsava se rezimeom na
bosanskom i engleskom jeziku (325-331),
popisom kratica (333-334) te popisom kor-
Stenih izvorai literature (335-345).

Kao posebna cjelina izdvojeni su Prilozi
koji zauzimaju vise od stotinu stranica knji-
ge (348-453). Prilozi sadrze “Biografski lek-
sikon” sa podacima o istaknutim li¢nosti-
ma iz Gracanice, ali i van nje, koji su ostavili
traga u proslosti tog kraja, zatim priloge
sa naslovima “Karte i skice”, “Stanovnistvo
i naselja’, “Politicki zivot i izbori”, “Poljopri-
vredna proizvodnja”, “Prosvjeta i Skolstvo’,
“Vjerski zivot”, “BiljeSka o autoru’, “Registar
geografskih pojmova” i “Registar li¢nih
imena”. Statisticki i drugi podaci iz priloga
¢itaocu daju jasniji i dublji uvid u materiju
kojom se bavi autor.

Ova knjiga nije prva, a svakako ni po-
slijednja koja se bavi lokalnom historijom
u Bosni i Hercegovini. Djela Vladislava
Skari¢a, Hamdije KreSevljakovi¢a, Todora
Krudevca, Martina Udovicica, llijasa Hadzi-
begovica, Roberta Donieidrugih predstav-
ljaju izuzetno vrijedne priloge proucava-
nju lokalne historije u Bosni i Hercegovini.
Pored toga, tu je i mnostvo tzv. opstinskih
monografija koje tretiraju proslost pojedi-
nih gradova i/ili regiona u vrijeme narod-
nooslobodilackog rata. Ove posljednje ce-
sto sadrze i dijelove o proslosti tih gradova
i neposredno prije Drugog svjetskog rata
ili ¢ak od prvih podataka o tim gradovima
pa sve do savremenog doba. Omer Hamzi¢
je, takoder, koautor jedne od takvih mono-
grafija (Esad Tihi¢ i Omer Hamzi¢, Graca-
nica i okolina u NOB-u i revoluciji, 1988.), a
svoj doprinos proucavanju lokalne histo-

rije daje i kroz Casopis Gralanicki glasnik
gdje je glavni i odgovorni urednik, ali i au-
tor brojnih objavljenih priloga o proslosti
Gracanice i njene okoline.

Tokom dugotrajnih istrazivanja i pisanja
rukopisa iz kojeg je nastala knjiga koju da-
nas prikazujemo autor je koristio obilje re-
levatne literature opceg karaktera, aliionu
koja se odnosi samo na Gracanicu i njenu
okolinu. Ipak, osnova na kojoj je nastala
ova knjiga je objavljena i neobjavljena ar-
hivska grada iz nekoliko arhivskih ustano-
va u Sarajevu, Banjoj Luci, Beogradu, Tuzli
i Gracanici, te memoarska grada. Eviden-
tno je da je prilikom potrage za izvorima
imao velikih poteSkoca zbog Cinjenice da
je ogroman dio arhivske grade iz medu-
ratnog perioda koji se odnosio na prostor
Gracanickog sreza (arhivski fondovi bivseg
Gracanickog kotara i sreza, te Tuzlanskog
okruga i oblasti) unisten ili nestao zbog
ljudskog nemara. Medutim, taj nedostatak
je kompenzirao koristeci parcijalno sacu-
vanu arhivsku gradu u drugim arhivima i
nesredenu arhivskou gradu vjerskih, obra-
zovnih i drugih institucija u samoj Gracani-
ci, te kritickim koristenjem opce i literature
o Gracanici i njenoj okolini. | pored ovih
poteskoca, koje prate svakog istrazivaca,
Omer Hamzi¢ je uspio ostvariti zacrtani cilj
rada. Rekonstruiranjem pravno-politickog
i drustveno-ekonomskog razvoja Graca-
nickog sreza izmedu dva svjetska rata on
je svojom knjigom popunio jedan od slo-
bodnih prostora u mozaiku lokalne, graca-
nicke, ali isto tako i bosanskohercegova¢-
ke historiografije. Ova knjiga istovremeno
moze posluziti i kao jedan od modela za
obradivanje historije drugih gradova i mje-
sta u Bosni i Hercegovini m

Enes S. Omerovi¢

